Té nderuar pjesémarrés,

Mé 3 maj 1791, 227 vjet mé paré, Parlamenti polak “Grand Sejm”-i proklamonte Kushtetutén e
dyté mé té vjetér né boté, pas asaj amerikane té vitit 1787, Kushtetutén e Polonisé, pasuesen e
denjé t€ Magna Carta-s. Né kété dité té madhe pér kombin polak, si KLSH promovojmé librin-
album “Simbolet polake: 100 vende, figura, ngjarje, arritje té réndésishme pér Poloning, Europén
dhe Botén”, i cili tani vjen i pérkthyer i ploté edhe né gjuhén shqipe, nga njé grup audituesish té
KLSH, né dedikim té Presidentit té institucionit suprem té auditimit té Polonisé (NIK), z.
Krzysztof Kwiatkowski, té ish-Presidentit dhe sot Késhilltar i Larté i NIK, z. Jacek Jezierski, si
dhe té Zv-Presidentit t&¢ NIK, z. Wojciech Kutyla, pér ndihmesén e tyre té spikatur né ngritjen e
kapaciteteve audituese té audituesve shqiptaré.

Libri “100 simbolet polake” mbart pér lexuesin shqiptar vlera té jashtézakonshme njohése té
Polonisé, té shpirtit t& popullit polak té paepur pér liri, t& kulturés, artit, traditave, thesareve
historike, arkeologjike, ekologjike, ekonomike dhe shkencore té kétij vendi t¢ madh té Evropés
dhe botés, mik i Shqipérisé dhe shqiptaréve. Ai éshté njé udhétim né kohé mbi vendet mé
térheqése, doket e njé kombi, ngjarjet mé epike, krijuesit mé pérfagésues dhe personazhet qé nuk
shlyhen kurré né kujtesén e tij.

Né njé shkrim té botuar né té pérditshmen “Ekonomia”, né maj 2013, dedikuar késaj Dite té
madhe pér Poloniné, por edhe bashképunimit t¢ NIK dhe KLSH, shprehja déshirén qé ky libér
“té fliste” shqgip. Sé bashku me njé grup audituesish té KLSH-sé, né até kohé provuam
modestisht ta pérkthenim.

Né njé fjalé kushtuar 100 simboleve té njé kombi t€ madh, éshté e véshtiré t’i sjellésh té gjitha
kéto ikona té historisé, kulturés, artit dhe ekzistencés sé tij. Po pérmend disa prej tyre.

Njé nga simbolet gé mé ka térhequr vecanérisht né kété libér &shté Himni kombétar i Polonisé, i
cili quhet “Mazurek Dabrowskiego” (Mazurka e Dabrowskit). T¢€ rrall€ jané himnet kombétare té
vendeve té botés, ku shpirti kombétar shprehet ag mire, sa te himni polak. Ai ka njé histori té
vecanté. Mazurka éshté njé valle e njohur popullore polake, gé shpesh luhet duke u kénduar.
Mazurka e Dabrowskit éshté krijuar si valle e kénduar dy vjet pas ndarjes sé treté t& Polonisé
mes fugive té médha fqginje me té, ndarje gé ndodhi né vitit 1795 dhe e zhduku Poloniné
pérkohésisht nga harta. Mazurka e Dabrowskit u kompozua si himn pér legjionin polak, i cili
luftonte pér Republikén Franceze né Itali. Revolucioni Francez kishte marré pérsipér clirimin e
popujve té shtypur té Europés. Luftétarét polaké, t€ mbetur pa shtet, i ishin bashkuar ushtrisé
franceze, me shpresén qé duke ndihmuar popujt e tjeré té Europés té cliroheshin, kéta sé bashku
do ta ndihmonin popullin polak gé té clirohej dhe té rindértonte Shtetin e tij.

“Polonia nuk &shté zhdukur/Polonia nuk ka humbur!”, kéndohet né himnin e legjionit polak té
Italisé, gé, pérpara se té béhej Himni Kombétar Polak, né shekullin e XX-té, u pérhap né trojet e
banuara nga polakét, duke kaluar gojé mé gojé. Miqté e mij té Grupit Lab “Cipini’, né kéngén e



vecanté kushtuar Polonisé dhe kombit fisnik polak, kéndojné: ”E gdhendén hymnin
hyjnor/polakét me shpaté né doré!”.

Njé tjetér simbol interesant né Librin-album éshté Lumi Biebrza. Ky éshté njé lumé i cuditshém,
njé nga té vetmit lumenj té Iéné akoma té liré né gjendje krejt natyrore né Europén e shekullit té
XXI-t€, ku lumenjté jané rregulluar nga dora e njeriut né até ményré sa mund té quhen vepra arti.
Lumi Biebrza kalon népér njé zoné mogalore, e cila éshté béré park kombétar me té njéjtin emér.
Ky éshté njé rezervat i natyrés sé virgjér, kénetave, me florén dhe faunén e tyre origjinale. Lumi
lejohet té dalé nga shtrati dhe té pérmbyté zonén mocalore pérreth, duke gené késhtu njé
fenomen natyror i pandikuar nga dora e njeriut, gjé pér té cilén éshté unik dhe interesant. Por
lumi Biebrza dhe zona rreth tij nuk duhet té na krijojné njé ide té gabuar pér Poloniné. Polakét
kujdesen shumé pér mjedisin, pér tokat dhe lumenjté e tyre.

Né listén e njégind simboleve éshté edhe Zamoshci, i quajtur si njé nga shtaté mrekullité e
Polonisé dhe gé njihet edhe si gyteti mé italian jashté Italisé. Zamoshci ka shumé ndértesa me
arkitekturén e Rilindjes Italiane, prandaj njihet edhe si “Padova e Veriut”. Por e vecanta e
Zamoshcit éshté se ai éshté ndértuar né até ményré gé ndértesat e tij t€ pérbéjné njé konfigurim
té trupit njerézor, njé simboliké kjo gé ka lidhje me lulézimin e Humanizmit europian té kohés
kur u ndértua qyteti, né shekullin XVI-té.

Njé simbol tjetér-arkeologjia. Polakét jané shumé krenaré pér arkeologjiné e tyre, e cila éshté
marré dhe merret jo vetém me hapésirén polake por edhe me zona té tjera me interes té madh
arkeologjik né boté. Késhtu, arkeologjia polake ka tashmé njé tradité t&é madhe né njé nga sferat
mé té réndésishme té arkeologjisé botérore, né egjiptologji, tradité kjo e themeluar nga arkeologu
i nivelit botéror Kazimierz Michalowski. Né kété piké, arkeologjia polake éshté e ngjashme me
arkeologjiné e vendeve té médha té botés, gé e ka sferén e veprimtarisé shumé pértej kufijve té
vendit. Arkeologjia polake éshté shprehje e madhéshtisé sé shpirtit polak. Eshté tregues i prirjes
qé kané polakét pér t&€ béré gjéra mé té médha se ¢’ béjné zakonisht vendet dhe kombet té
krahasueshém me ta, gjé qé éshté shumé e shéndetshme pér kombet, pasi i rrit ata.

Kam paré me shumé kérshéri simbolin “Kuajt polako-arabé”. Né té gjithé botén e adhurojné
kalin, por né Poloni ka njé kult té vecanté pér kalin. Kété e tregon ankandi “Pride of Poland” qé
mbahet ¢do vit né kété vend, pér kuajt e famshém té racés arabo-polake. Kulti polak pér kalin ka
njé arsye té vecanté, ai éshté shprehés i shpirtit té liré polak. Kali gé vrapon né fusha éshté njé
simbol i shpirtit té liré njerézor. Polonia, vendi i fushave té gjera, ku kuajt mund té vrapojné
pafundésisht té liré, nuk mund té mos e keté kalin si simbol té vecanté, ashtu si grekét e lashté
kishin kalin Pegasus, simbol té krijimtarisé sé liré té mendjes njerézore.

Njé simbol gé té térheq né Album é&shté Deti Baltik. Duhet ta njohésh historiné e Polonisé pér té
kuptuar réndésiné e kétij simboli. Polakét kané luftuar shumé gjaté historisé sé tyre, pér t’ i
penguar ata q€ donin t’'ua mohonin daljen né€ det. Né asnjé komb tjetér q€ nuk &shté ishullor, deti
nuk éshté i ngulitur aq thellé si simbol, sa né mendjen e njeriut polak.



Pérmend detin, por nuk mund té anashkalosh Shqiponjén Bishtbardhé Detare, e cila pérbén njé
simbol kombétar dhe ndodhet edhe né stemén shtetérore zyrtare té Polonisé. Polakét arritén ta
mbrojné kété specie né zhdukje dhe sot ajo &shté shtuar mjaftueshém, saqgé mund t’u japin cifte
shgiponjash té tilla edhe vendeve té tjera ku kjo specie rrezikohet.

Historia ne shqiptarét na ka térhequr gjithnjé dhe simbolet historike né kété Libér-Album jané té
shumta. Polonia si shtet dhe si komb do té ndahej katér heré, duke u zhdukur nga harta, por do té
ringrihej pesé heré shumé fort, pér té luajtur gjaté shekujve njé rol me réndési historike pér fatin
e Europés dhe té botés.

Né vitin 1683, polakét luajtén njé rol vendimtar pér shpétimin e Vienés nga rrethimi i
Perandorise Osmane dhe me kété, edhe pér shpétimin e té gjithé Europés nga osmanizmi. Né
Ushtriné e Napoleonit, e cila i pérhapi ideté pérparimtare té Revolucionit Francez né té gjithé
Europén, do té kishte mé shumé polaké, se nga ¢do komb tjetér i Europés. Né vitin 1920, né
Betején e Varshavés, polakét e shpétuan Europén nga invazioni i Rusisé bolshevike, duke e
ndalur Ushtriné e Kuge né hyrje té Varshavés. Néqoftése nuk do té kishte gené géndresa polake
dhe Ushtria e Kuge do té hynte né Gjermani, ku lévizja komuniste ishte shumé e forté, e gjithé
Europa do té ishte béré bolshevike, duke pérfshiré edhe Francén. Historia e Europés dhe botés do
té kishte gené shumé mé e ndryshme nga ¢’€shté sot.

Njé simbol tjetér historik éshté “Beteja e Britanisé”, beteja ajrore gé u bé gjaté disa muajve né
vitin 1940 mbi giejt e Anglisé, midis RAF (Forcés Ajrore Britanike) dhe Luftwafe-s (Forcés
ajrore té Gjermanisé naziste). Né kohén kur Britania e Madhe i rezistonte e vetme né Europé
agresionit nazist, né anén e britanikéve luftuan edhe disa gindra piloté polaké, kontributi i té
ciléve ishte vendimtar. Kjo pasi Anglisé né até kohé i mungonin pilotét e sprovuar né lufté me
aviacionin nazist, dhe pilotét polaké vinin nga lufta né Poloni e rreth njé viti mé paré. Ai gé
njihet si Skuadroni Luftarak Polak u shqua shumé né kété betejé tremujore. Ndoshta skuadroni
luftarak polak do ta meritonte té ishte simbol me vete né Album.

Né vitet 1939-1945, Polonia si shtet dhe si komb kaloi ndoshta periudhén mé heroike té
ekzistencés sé saj, kur zgjodhi mé miré njé ndarje té katért té saj nga fugité e médha fqginje, se té
pranonte ftesén e Hitlerit pér njé aleancé, né té cilén Polonia joshej me perspektivén e zgjerimit
né€ lindje, né€ territorin e Bashkimit Sovjetik. Polonia preferoi qé€ t’i géndronte besnike aleancés sé
saj historike me Peréndimin, edhe pse u sakrifikua pér kété. Sakrifica supreme ishte kryengritja e
Varshavés e 1 gusht-2 tetor 1944, e njohur botérisht me termin “Warsaw Uprising”, ku fémijé,
gra, té rritur e t&¢ moshuar luftuan me ¢faré kishin né doré pér té cliruar qytetin e tyre nga
pushtuesit nazisté, por ku, té tradhétuar nga Ushtria e Kuge e Stalinit, u masakruan me gindra
mijéra veté.

Njé tjetér simbol me vlera té jashtézakonshme historike éshté ai qé né Album quhet “populli
hebre”, qé do té thoté “komuniteti hebre” i Polonisé. Né album “Populli hebre” éshté simboli i
fundit, me numrin 100, por jo i fundit pér nga réndésia. K&té e them, sepse mé béné pérshtypje té
thella termat né té cilét pérshkruhet né Liber ky simbol dhe gé sot pérbéjné mendimin gé kané



shumica e polakéve pér hebrenjté. Njé paragraf i vecuar nga teksti qé pérshkruan kété simbol
thoté: “Njémijé vite bashkéjetese e popullsisé polake dhe hebraike jané shogéruar me periudha
pranimi té ndérsjellta, konflikte té pérgjakshme, kegkuptime dhe mé voné periudha té
bashképunimit harmonik né luftén kundér armikut té pérbashkét. Pér shumé shekuj mérgimi dhe
persekutimi, hebrenjté gjetén strehim né Poloni, madje edhe mbrojtje nga drejtues gé iu dhané
atyre privilegje gé nuk njiheshin nga vendet e tjera ”

Né kéto rreshta ka njé reflektim té singerté dhe kurajoz pér marrédhéniet polako-hebreje né
shekuj. Pavarésisht incidenteve gjaté historisé midis polakéve dhe hebrenjve, éshté fakt se
Polonia ka gené streha mé e madhe e hebrenjve né boté pér mbi njémijé vjet. Gjysma e diasporés
hebreje né boté e ka origjinén nga hebrejté e Polonisé. Nuk éshté rastési gé fjala me té cilét
hebrejté e kané emértuar Poloniné éshté “Polin” qé do té thoté “Qéndroni kétu”. Polakét
krenohen me arritjet e hebrenjve me origjiné nga vendi i tyre, si¢ éshté nobelisti Isaac Besheviz
(shkrimtar), por edhe me burra shteti t& shquar izraelité, si¢ éshté David Ben Gurion,
kryeministri i paré i shtetit té Izraelit.

Njé pjesé e mire e simboleve jané té shuméfishté. Késhtu, né Album ka individé-simbol nga
fusha té ndryshme, por ka edhe nga ata qé mund t’ i quajmé simbole kolektivel, si “Virtuozét e
muzikés klasike”, “Mjeshtrat e Kinemasé”, “Kompozitorét bashkékohoré”, “Eksploruesit dhe
udhétuesit”, “Fituesit polaké té ¢cmimeve Oskar”, “Cmimet Nobel té Polonisé”, “Poetét patrioté”,
etj. Dhe brenda kétyre emértimeve do té gjejmé shumé emra, shpesh té njerézve mjaft té€ njohur
né boté, nga té cilét e ke té véshtiré té pérzgjedhésh, pér t” i pérmendur.

Megjithaté, disa jané radhitur individualisht né njégind simbolet, t¢ pérmendur me emrin e tyre,
si Frederik Chopin, kompozitori i madh, i cili e béri mazurkan polake té njohur botérisht, Papa
Gjon Pali Il, Lech Walesa, Ryszard Kapuscinski, shkrimtari dhe studjuesi i njohur, Mikollaj
Kopernjik, astronomi i famshém qé frymézoi Giordano Brunon dhe Galileo Galilein,
shkencétarja e mirénjohur, nobelistja Maria Sklodowska-Curie. Renditet individualisht ndér
njégind simbolet edhe astronomi i famshém polak, i cili eci né gjurmét e Kopernjikut,
Aleksandér Wolszczan, zbuluesi i té parit planet jashté sistemit toné diellor.

Gjithashtu, né listén e njéqgind simboleve pérmendet individualisht edhe Ignacy Lukasiewicz,
gjeniu me emrin e té cilit lidhet hapja e pusit té paré té naftés né boté, ndértimi i rafinerisé sé
paré té naftés, si dhe pérdorimi pér heré té paré i vajgurit pér ndrigim.

Ndérsa né nénlistén e individéve-simbole éshté edhe Jan Matejko piktori i madh polak i temave
historike, shprehés i shpirtit polak. Jané pérzgjedhur pér t’u pérmendur individualisht edhe dy
personalitete té Revolucionit Amerikan, me origjiné polake, Tadeusz Koshciuszko dhe
Kazimierz Pulaski. Polonia ka dhéné kontributin e saj né shumé ngjarje t&¢ médha botérore, si
Revolucioni Amerikan, Revolucioni Francez, etj.

Ky vend ka aq shumé shkrimtaré, poeté dhe shkencétaré té njohur botérisht, sa vetém me ta
mund té béhej njé album me njéqind simbole. Késhtu gé kuptohet se sa e véshtiré ka gené detyra



e autoréve té kétij Libri-Album, pér té pérzgjedhur né plejadén e njerézve té shquar té vendit té
tyre né gjithé kéto fusha.

Né Album, ndér njéqgind simbolet polake paragiten dhe Opera Polake, Teatri Polak, por edhe
folklori polak. Polakét jané ndjekés té médhenj té operés dhe teatrit dhe Shteti atje kujdeset
shumé pér to. Por polakét jané shumé krenaré edhe pér folklorin e tyre dhe traditat e tjera
artistike.

Né Album paragqitet si simbol kombétar edhe monedha polake, zloty. Polakét jané shumé krenaré
pér monedhén e tyre dhe ¢donjéri e ndjen detyré té kontribuojé pér fugizimin e saj. Ne vitin
2010, né kulmin e krizés botérore ekonomike dhe financiare 2008-2012, Polonia ishte i vetmi
ndér shtetet e zhvilluara evropiane, gé shénonte njé rritje pozitive ekonomike. Cdo polak nuk i
lejon vetes gé té béjé tregti apo ¢farédo transaksioni financiar né monedhé té huaj, kur éshté e
mundur qé té pérdoré monedhén e tij kombétare. Zloty sot éshté njé monedhé solide, me emér té
miré né rrethet financiare ndérkombétare. Polonia ka sot njé ekonomi né rritje dhe Zloty-n kaq té
forté, sa polakét mendohen dy heré para se té kérkojné té anétarésohen né Eurozoné, duke pasur
parasysh problemet e saj me stanjacionin né vitet e fundit. Sot Polonia éshté faktikisht njé fuqi e
madhe europiane, vendi i pesté né Evropé pér fuginé ekonomike, si dhe njé shtyllé e réndésishme
e NATO-s né Europén Lindore.

Ky shtet éshté njé vend mik i Shqipérisé dhe kété e ka treguar me prova. Pér té gjitha
marréveshjet pér integrimin e Shqipérisé né strukturat euroatlantike, té cilat kané pasur nevojé
pér ratifikim nga parlamentet e vendeve anétare, Polonia ka gené gjithmoné né grupin e paré té
vendeve gé i ka ratifikuar.

NIK-u polak, njé ndér institucionet supreme té auditimit(SAI-t) ndér mé té médhaté né Evropé
(me mbi 1700 auditues), éshté njé nga SAI-t mé aktivé né arenén ndérkombétare, duke zgjeruar
njohurité e tij té standardeve té auditimit dhe praktikat e mira, si dhe duke ndaré pérvojén dhe
arritjet me SAI té shumté partneré, ndér té cilét éshté dhe KLSH. NIK bashképunon intensivisht
né kuadér t¢ EUROSAI -t Audituesit e tij kané ndihmuar audituesit e Gjykatés Evropiane té
Audituesve né misionet e tyre té auditimit té kryera né Poloni dhe kudo né vendet e Bashkimit
Evropian. Q& nga viti 2010, NIK ka gené SAI kryesues i Nénkomitetit t& INTOSAI-t pér
Standardet e Auditimit t¢ Brendshém. Né vitin 2012, NIK u emérua auditues i jashtém i
Organizatés Evropiane pér Kérkime Bérthamore (CERN).

Me ish-Presidentin e NIK, z. Jacek Jezierski, né korrik 2012 nisém bashké&punimin intensiv me
trajnime dhe vizita studimore té audituesve shqgiptaré né Poloni, ndérsa me Presidentin aktual, z.
Krzysztof Kwiatovski, né mars té vitit 2016 né Varshavé nénshkruam deklaratén e pérbashkét,
ku si institucione té auditimit suprem angazhoheshim pér arritjen e objektivave té Projektit té
Binjakézimit IPA 2013 té Bashkimit Evropian pér Rritjen e Kapaciteteve té Auditimit té Jashtém
Publik né Shqipéri, né pérputhje me praktikat mé té mira té BE-sé dhe standardet e aplikuara
nga Organizata Ndérkombétare e Institucioneve Supreme té Auditimit(INTOSAI). Té dy SAI-t,
ai polak dhe shqiptar, punuan ngushtésisht sé bashku pér arritjen e rezultateve té aktiviteteve té
projektit. NIK solli ekspertét e tij mé té miré pér té trajnuar audituesit shqgiptaré né fushat e

auditimeve té performancés, financiare, té pérputhshmérisé, té teknologjisé sé informacionit, etj.
Ky projekt(mars 2016 e gé po vijon deri né gershor 2018) ishte dhe éshté i njé réndésie té madhe
pér Kontrollin e Larté té Shtetit, pasi institucioni dhe audituesit patén mundésiné té njihen me
praktikat mé té& mira né fushén e auditimit dhe trajnimet qé u kryhen gjaté é projektit i shérbyen
ngritjes sé tyre profesionale dhe modernizimit té KLSH.

Mikpritja polake renditet si njé nga njéqind simbolet kombétare. Ajo eshte e jashtezakonshme
dhe ngjan shume me mikpritjen shqgiptare.

Po e mbyll kété vlerésim modest té kétij Libri-Album té jashtézakonshém “100 Simbolet
Polake”, me njé konsideraté. Rreth 40 simbole té Librit jané shumé té pérarfért me simbole té
historisé, kulturés, arteve, traditave dhe natyrés sé kombit shqiptar. Polakét dhe shqiptarét i
bashkojné sakrificat e panumurta né luftén dhe etjen e tyre té pashuar pér liri, jetesé né Familjen
e Madhe Evropiane, me dinjitet dhe krenari pér origjinén dhe zakonet e tyre. Pér krenariné dhe
dijet e brezave té rinj gé vijné, por edhe pér té huajté gé na vizitojné pérheré e mé shumé, do té
ishte me vleré té kishim edhe ne njé Album té ngjashém me njéqgind simbole shqiptare, té
shogéruar me njé tekst gé i shpjegon kaq thjesht, shkurt dhe bukur ato, sa teksti i Librit-Album
polak. Nése ndérkohé, ndonjé institucion shgiptar nuk do ta ndérmarré kété nismé, pasi té
largohem nga detyra e Kryetarit t¢ KLSH, mendoj t’ia pérkushtoj njé pjesé té kohés dhe
pérpjekjeve té mija pérgatitjes sé librit-album té 100 Simboleve Shqiptare.



